[bookmark: _Hlk83753932]

CYFRES HER LAUNCH PAD Y CANOLBARTH

CONTRACT 
Doc CLLPS3_005

[image: ]




CYTUNDEB


RHWNG


Campws Arloesi a Menter Aberystwyth Cyfyngedig 
ar ran Partneriaeth Tyfu Canolbarth Cymru

A

CHONTRACTWR   















Rhan 1: Ffurflen Gytundeb

Gwneir y Cytundeb hwn rhwng

(1)	Campws Arloesi a Menter Aberystwyth Cyfyngedig ar ran Partneriaeth Tyfu Canolbarth Cymru (yr “Awdurdod”); ac

(2)	[ENW A MANYLION Y CONTRACTWR] (“y Contractwr”)

A’r Awdurdod a’r Contractwr gyda’i gilydd yn cael eu galw “y Partïon”.								
CYTUNIR fel a ganlyn:

1. Bydd y Contractwr yn cynnal prosiect datblygu arloesol o’r enw “RHOWCH DEITL Y PROSIECT” yn unol â’r fanyleb a ddisgrifir yn Rhan 3 (sef “y Prosiect”) fel rhan o brosiect ymchwil a datblygu fesul cam a gynhaliwyd gan yr Awdurdod o dan egwyddorion Caffael Cyn-Fasnachol.

2. Bydd yr Awdurdod yn talu’r Gost Gymeradwy i’r Contractwr fel y nodir yn Rhan 4 am:

2.1 gynnal y Prosiect; ac

2.2 mewn perthynas â phennu unrhyw hawliau Eiddo Deallusol yn y Deunydd i’r Awdurdod ar ran y Goron a wnaed yn unol â Chymalau 17 a 18 o Ran 2.

3. Ni wneir unrhyw daliadau hyd nes y ceir yn ddiamod y cymeradwyaethau a geisir yn unol â Chymal 3.3 o Ran 2.

4. Mae taliadau a wneir o dan y cytundeb hwn yn cynnwys TAW ac unrhyw drethi a dyletswyddau eraill a fydd (os yw’n gymwys) yn daladwy gan barti ar y gyfradd ac yn y modd a ragnodir yn ôl y gyfraith o bryd i’w gilydd.

5. Y Ffurflen Gytundeb hon (Rhan 1) ynghyd â’r Rhannau 2 i 6 ynghlwm gyda’i gilydd yn gynhwysol yw’r dogfennau sydd yn ffurfio “y Cytundeb”. Os oes unrhyw anghysondeb rhwng Rhannau 3 i 6 y Cytundeb a’r Rhan 1 hon neu’r Telerau ac Amodau yn Rhan 2, darpariaethau Rhan 1 a 2 fydd drechaf.

6. Y contract sy’n weithredol wrth lofnodi’r Ffurflen Gytundeb hon yw’r cytundeb cyfan rhwng y Partïon ac mae’n disodli’r holl drafodaethau, cytundebau, cynrychiolaethau neu ddealltwriaethau blaenorol rhyngddynt yn ymwneud â phwnc y Cytundeb hwn.

7. Mae pob parti yn cydnabod, wrth ymrwymo i’r Cytundeb, nad yw’n dibynnu ar unrhyw ddatganiad, cynrychiolaeth, sicrwydd neu warant (“Cynrychiolaeth”) unrhyw berson (boed yn barti yn y Cytundeb hwn ai peidio) ac eithrio fel y nodir yn benodol yn y Cytundeb. Mae pob parti yn cytuno mai’r unig rwymedïau sydd ar gael iddo sy’n deillio o Gynrychiolaeth, neu mewn cysylltiad â hi, fydd torri contract

8. Ni fydd unrhyw beth yn y Cytundeb hwn yn cyfyngu nac yn eithrio unrhyw atebolrwydd am dwyll.


Llofnodwyd gan lofnodwr awdurdodedig
priodol yr Awdurdod:				……………………………………………………………
Llofnod	
……………………………………………………………
Enw Llawn
……………………………………………………………
Swydd
……………………………………………………………
Dyddiad

Llofnodwyd gan lofnodwr awdurdodedig
priodol y Contractwr:				……………………………………………………………
				Llofnod	
……………………………………………………………
Enw Llawn
……………………………………………………………
Swydd
……………………………………………………………
Dyddiad

RHAN 2
TELERAU AC AMODAU

1. Diffiniadau a Dehongli

1.1	Fel y’u defnyddir yn y Cytundeb hwn bydd gan y termau a’r ymadroddion canlynol yr ystyr a briodolir iddynt isod:

	“Amrywiad” 	yn golygu amrywiad i’r Cytundeb a wneir drwy gwblhau Ffurflen Amrywiad i Gontract a lofnodwyd ar ran y Partïon yn unol â Chymal 6; 
	
	“Caffael Cyn-fasnachol”	yn golygu caffael cyhoeddus ar wasanaethau ymchwil a datblygu pan nad yw’r awdurdod contractio neu endid contractio yn cadw holl ganlyniadau a manteision y contract iddo’i hun i’w defnyddio yn unig i gynnal ei fusnes ei hun, ond yn hytrach yn eu rhannu â’r darparwyr o dan amodau’r farchnad;

	“Canlyniadau” 	yn golygu unrhyw Ddata, neu wybodaeth neu ddeunydd arall a gynhyrchir gan y Prosiect;

	“Cerrig Milltir” 	yn golygu’r cerrig milltir a ddisgrifir yn Rhan 4 y Cytundeb hwn;

	“Cost Gymeradwy” 	yn golygu cyfanswm y gost y cytunwyd arni rhwng y Partïon ar gyfer y Prosiect fel y nodir yn Rhan 4; 
	
	“Cyfnod y Prosiect” 	yn golygu’r cyfnod sy’n dechrau ar y Dyddiad Dechrau ac sy’n dod i ben ar y Dyddiad Cwblhau neu unrhyw ddyddiad diweddarach y cytunir arno rhwng y Partïon os na phenderfynir fel arall yn unol â thelerau’r Cytundeb;

	“Cynrychiolydd yr Awdurdod”	yn golygu person sydd wedi’i awdurdodi i gynrychioli’r Awdurdod mewn perthynas â’r Cytundeb hwn;

	“Cynrychiolydd y Contractwr” 	yn golygu person sydd wedi’i awdurdodi i gynrychioli’r Contractwr mewn perthynas â’r Cytundeb hwn ac a fydd ag awdurdod i rwymo’r Contractwr ym mhob mater o dan y Cytundeb hwn;

	“Cystadleuaeth”	y gystadleuaeth Her Launch Pad benodol y dyfernir y contract hwn drwyddi;

	“Cytundeb” 	sef y Cytundeb hwn y cytunwyd arno gan y Partïon gan gynnwys pob Rhan iddo;

	“Data” 	yn golygu gwybodaeth a gesglir ac/neu a ddefnyddir at ddibenion yr Ymchwil, y gellir ei brosesu â llaw, yn electronig neu drwy ddulliau eraill;

	“Data Personol” 	sydd â’r ystyr fel y’i diffinnir yn Neddf Diogelu Data 2018 neu ddeddfwriaeth olynol;

	“Deddfwriaeth Diogelu Data” 	yn golygu Deddfwriaeth Diogelu Data’r DU ac unrhyw ddeddfwriaeth arall gan yr Undeb Ewropeaidd sy’n ymwneud â data personol a’r holl ddeddfwriaeth a gofynion rheoliadol eraill sydd mewn grym o bryd i’w gilydd sy’n berthnasol i Barti sy’n trin Data Personol (gan gynnwys, heb gyfyngiad, preifatrwydd cyfathrebu electronig) a’r canllawiau a’r codau ymarfer a gyhoeddir gan yr awdurdod diogelu data neu oruchwylio perthnasol ac sy’n gymwys i Barti.

	“Deddfwriaeth Diogelu Data’r DU” 	yn golygu’r holl ddeddfwriaeth diogelu data a phreifatrwydd berthnasol sydd mewn grym ar y pryd yn y Deyrnas Unedig gan gynnwys y Rheoliad Cyffredinol ar Ddiogelu Data ([yr UE] 2016/679), Deddf Diogelu Data 2018, Cyfarwyddeb Preifatrwydd a Chyfathrebiadau Electronig 2002/58/EC (fel y’i diweddarwyd gan Gyfarwyddeb 2009/136/EC) a Rheoliadau Preifatrwydd a Chyfathrebiadau Electronig 2003 (SI 2003/2426) fel y’u diwygiwyd.

	“Deddf Rhyddid Gwybodaeth”	yn golygu Deddf Rhyddid Gwybodaeth 2000 ac unrhyw is-ddeddfwriaeth ac/neu ddeddfwriaeth sy’n diwygio a wneir o dan y Ddeddf hon o bryd i’w gilydd ynghyd ag unrhyw ganllawiau ac/neu godau ymarfer a gyhoeddir gan y Comisiynydd Gwybodaeth mewn perthynas â deddfwriaeth o’r fath;

	“Deunydd”	yn golygu unrhyw adroddiad, crynodeb gweithredol, papur, crynodeb neu ddogfen arall a ddarperir gan y Contractwr o dan Gymalau 15 a 16;
	
	“Digwyddiad Ansolfedd" 	yn golygu pan fo’r Contractwr wedi penderfynu, neu fod llys yn gwneud gorchymyn:

		(i) y dylid dirwyn y Contractwr i ben (heblaw at ddiben ailymgorffori neu gyfuno bona fide a solfent); neu

		(ii) penodi derbynnydd, rheolwr neu weinyddwr ar ran credydwr mewn perthynas â busnes cyfan neu ran o fusnes y Contractwr; neu

		(iii) amgylchiadau’n codi sy’n rhoi’r hawl i lys neu gredydwr benodi derbynnydd, rheolwr neu weinyddwr neu sy’n rhoi’r hawl i’r llys (heblaw at ddiben ailymgorffori neu gyfuno bona fide a solfent) wneud gorchymyn dirwyn i ben; neu

		(iv) mae’r Contractwr yn peidio â masnachu neu’n methu â thalu ei ddyledion o fewn ystyr Deddf Ansolfedd 1986 neu os bydd unrhyw ddigwyddiad tebyg yn digwydd o dan gyfraith unrhyw awdurdodaeth arall.
	
	“Dyddiad Cwblhau”	yn golygu’r dyddiad y cyfeirir ato fel y dyddiad cwblhau yn Rhan 3;

	“Dyddiad Dechrau”	yn golygu’r dyddiad y cyfeirir ato fel y dyddiad dechrau fel y nodir yn Rhan 3 [Dyddiad];

	“Dyddiadau Cerrig Milltir” 	yn golygu’r dyddiadau cerrig milltir a nodir yn Rhan 4 y Cytundeb hwn;
	
	“Eiddo Deallusol”	yn golygu patent, dyfeisiadau (p’un a oes modd eu cofrestru neu roi patent arnynt ai peidio), nod masnach, nod gwasanaeth, hawlfraint, hawliau topograffeg, hawliau dylunio a hawliau cronfa ddata (p’un a yw unrhyw un ohonynt wedi’u cofrestru neu a oes modd eu cofrestru ai peidio ac yn cynnwys ceisiadau i gofrestru, adnewyddu neu ymestyn unrhyw un ohonynt), cyfrinachau masnach a hawliau cyfrinachedd, enwau masnach neu fusnes ac enwau parth a phob hawl neu fath o amddiffyniad o natur debyg sy’n gyfatebol i unrhyw un ohonynt a all fodoli yn awr neu yn y dyfodol yn unrhyw le yn y byd;
	
	“Eiddo Deallusol Cefndir”	yn golygu Eiddo Deallusol sy’n eiddo i’r naill neu’r llall o’r Partïon neu’n cael ei reoli ganddo ar ddyddiad y Cytundeb hwn neu a fydd ar unrhyw adeg wedi hynny yn dod yn eiddo neu’n cael ei reoli felly heblaw o ganlyniad i’r Prosiect o dan y Cytundeb hwn;

	“Eiddo Deallusol Tu Blaen” 	yn golygu’r Eiddo Deallusol a ddatblygwyd yn ystod y Prosiect; 

[bookmark: _Hlk26194458]	“Fframwaith Ymchwil, 
	Datblygu ac Arloesi” 	yn golygu Fframwaith y Comisiwn Ewropeaidd ar gyfer Cymorth Gwladwriaethol Ymchwil, Datblygu ac Arloesi (2014C 198/01);

	“Gwasanaethau” 	yn golygu’r gwasanaethau sy’n cael eu darparu gan y Contractwr i alluogi cyflawni’r Prosiect;
	
	“Gwybodaeth”	sydd â’r ystyr a roddir iddo o dan Ran 84 Deddf Rhyddid Gwybodaeth 2000;
	
	“Gwybodaeth Gyfrinachol”	yn golygu gwybodaeth sy’n dod o fewn y mathau o wybodaeth sydd wedi’i dynodi’n gyfrinachol gan y naill Barti neu’r llall neu y dylid ei hystyried yn gyfrinachol (ba ffordd bynnag y caiff ei chyfleu neu ar ba bynnag gyfryngau y caiff ei storio) gan gynnwys gwybodaeth sy’n ymwneud â’r busnes, materion, eiddo, asedau, arferion masnachu, nwyddau, Gwasanaethau, datblygiadau, cyfrinachau masnachol, hawliau Eiddo Deallusol, gwybodaeth ymarferol arbennig, personél, cwsmeriaid a chyflenwyr y naill Barti neu’r llall, yr holl ddata personol a data personol sensitif o fewn ystyr Deddf Diogelu Data 2018, y Prosiect a gwybodaeth sy’n fasnachol sensitif.
	
	“Hawlfraint" 	sydd â’r ystyr a briodolir iddo gan Ddeddf Hawlfraint, Dyluniadau a Phatentau 1988;

	“Iaith”	yn golygu’r iaith Saesneg oni chytunir fel arall;

	“Is-Gontract”	unrhyw gontract neu gytundeb neu gontract neu gytundeb arfaethedig rhwng y Contractwr ac unrhyw drydydd parti lle mae’r trydydd parti hwnnw’n cytuno i ddarparu i’r Contractwr y Gwasanaethau neu unrhyw ran ohonynt neu gyfleusterau neu wasanaethau sy’n angenrheidiol ar gyfer darparu’r Gwasanaethau neu unrhyw ran ohonynt neu sy’n angenrheidiol ar gyfer rheolaeth, cyfarwyddo neu reoli’r Gwasanaethau neu unrhyw ran ohonynt. Dehonglir is-Gontractwr yn unol â hyn;

 	“Methiant" 	yn golygu unrhyw dorri ar ran Parti i’r Cytundeb hwn ar ei rwymedigaethau o dan y Cytundeb hwn (gan gynnwys torri sylfaenol neu dorri telerau sylfaenol) neu unrhyw ddiffyg, gweithred, anweithred, esgeulustod neu ddatganiad gan Barti i’r Cytundeb hwn neu ei gyflogeion, asiantiaid neu is-gontractwyr mewn cysylltiad â thestun y Cytundeb hwn neu mewn perthynas ag ef ac y mae’r naill Barti yn atebol i’r llall yn ei gylch;
	
	“Prosiect” 	yn golygu’r Ymchwil ynghyd â’r Canlyniadau;
	
	“Rheolydd”	sydd â’r ystyr fel y’i diffinnir yn y Ddeddfwriaeth Diogelu Data;

	“Staff Allweddol”	yn golygu’r personau a enwir yn Rhan 5;

	“Staff y Contractwr”	yn golygu Cynrychiolydd y Contractwr a’r holl gyflogeion, ymgynghorwyr, asiantiaid ac is-gontractwyr y mae’r Contractwr yn ymwneud â hwy mewn perthynas â’r Prosiect;

	“Tâl Cadw” 	yn golygu’r swm a bennir yn unol â Chymal 4.2 y Cytundeb hwn; 

	“Taliadau Cerrig Milltir” 	yn golygu’r taliadau cerrig milltir a nodir yn Rhan 4 y Cytundeb hwn;
	
	“Testun Data”	sydd ag ystyr fel y’i diffinnir yn y Ddeddfwriaeth Diogelu Data;
	

	
	“y Goron”	yn golygu llywodraeth y Deyrnas Unedig (gan gynnwys Cynulliad a Phwyllgor Gweithredol Gogledd Iwerddon, Gweithrediaeth yr Alban a Chynulliad Cenedlaethol Cymru) gan gynnwys ond heb fod yn gyfyngedig i weinidogion y llywodraeth, adrannau’r llywodraeth a’u hasiantiaid, asiantaethau gweithredol a chyrff cyhoeddus anadrannol;

	“Ymchwil”	yn golygu cwmpas y gwaith y manylir amdano yn Rhan 3.
	

1.2 	Bydd dehongliad a lluniad y Cytundeb yn ddarostyngedig i’r darpariaethau canlynol:

1.2.1	dehonglir cyfeiriad at unrhyw statud, deddfiad, gorchymyn, rheoliad neu offeryn tebyg arall fel cyfeiriad at y statud, y deddfiad, y gorchymyn, y rheoliad neu’r offeryn fel y’i diwygiwyd neu y’i hailddeddfwyd ar ôl hynny;

1.2.2	cynhwysir penawdau yn y Contract hwn er hwylustod yn unig ac ni fyddant yn effeithio ar ddehongliad na lluniad y Contract hwn;

1.2.3	mae cyfeiriadau at Gymalau yn gyfeiriadau at Gymalau yn Rhan y Cytundeb y maent yn ymddangos ynddo, oni nodir yn wahanol;

1.2.4	caiff cymalau 2 i 32 yn Rhan 2 eu trin fel amodau neu delerau sylfaenol y Cytundeb hwn, bydd torri’r rhain yn rhoi’r hawl i’r parti dieuog hawlio iawndal yn ogystal â chadarnhau neu derfynu’r contract yn unol â Chymal 20;

1.2.5	pan fo’r cyd-destun yn darparu ar gyfer hynny, mae cyfeiriadau at ryw wrywaidd yn cynnwys y rhyw fenywaidd a’r di-ryw, ac mae’r unigol yn cynnwys y lluosog ac i’r gwrthwyneb.

1. Gweinyddu a Chyfeiriad y Prosiect

2.1	Gall yr Awdurdod gyhoeddi manylion y Prosiect at unrhyw ddiben anfasnachol, yn ddarostyngedig i ddarpariaethau’r Cytundeb. Bydd cyhoeddiad o’r fath yn gofyn am gydsyniad y Contractwr, ac ni fydd cydsyniad o’r fath yn cael ei atal na’i ohirio’n afresymol. 

2.2	Rhaid i’r Contractwr sicrhau bod pob aelod o Staff y Contractwr sy’n ymwneud â’r Prosiect yn cadw at Amodau’r Cytundeb hwn ac unrhyw Amrywiad a wnaed rhwng y Partïon o hyn ymlaen a bod Staff y Contractwr yn cael gwybod am unrhyw newidiadau dilynol yng nghwmpas y Cytundeb neu’r Prosiect.

2.3	Serch darpariaethau Cymal 20, gall yr Awdurdod derfynu’r Cytundeb os nad oes unrhyw un o Staff Allweddol y Contractwr ar gael am y cyfnod cyfan sydd ei angen i gyflawni eu dyletswyddau yn y Prosiect, yn amodol ar drafod cyn hynny gyda’r Contractwr i geisio nodi a chytuno ar drefniant arall sy’n dderbyniol i’r ddwy ochr a lle byddai diffyg argaeledd un neu fwy o’r Staff Allweddol yn risg sylweddol i gyflawni amcan cyflawni’r Prosiect.

2.4	Disgrifir amcanion y Prosiect yn Rhan 3. O fewn yr amcanion hyn, bydd manylion yr union raglen i’w dilyn a’r cyfrifoldeb o ddydd i ddydd am gyflawni’r rhaglen hon o dan reolaeth y Contractwr, mewn ymgynghoriad, lle y bo’n briodol, gyda Chynrychiolydd yr Awdurdod.

2.5	Rhaid i’r Contractwr sicrhau ei fod yn cyfathrebu yn llawn, yn onest ac yn brydlon gyda’r Awdurdod ac unrhyw drydydd parti arall y rhoddir gwybod amdanynt i’r Contractwr gan yr Awdurdod. Bydd y Contractwr yn hysbysu’r Awdurdod yn ôl y gofyn am y Prosiect. Yn benodol, rhaid i’r Contractwr hysbysu’r Awdurdod am unrhyw wyriad arfaethedig o’r protocol y cytunwyd arno neu am unrhyw ddatblygiadau sylweddol sy’n digwydd wrth i’r astudiaeth fynd rhagddi, boed hynny mewn perthynas â diogelwch unigolion neu i’r cyfeiriad gwyddonol.

2.6	Mae’r Awdurdod yn cadw’r hawl i derfynu’r Cytundeb hwn ar unwaith pe bai’r Contractwr yn amharod neu’n methu am unrhyw reswm i barhau â’r Prosiect neu os yw’r Contractwr, ym marn resymol yr Awdurdod, yn gyson yn methu â chyrraedd safon dderbyniol mewn perthynas â’r Prosiect. Os digwydd hyn, ni fydd yn ofynnol i’r Awdurdod wneud unrhyw daliad ariannol pellach i’r Contractwr.

1. Rhwymedigaethau’r Contractwr a’r Awdurdod

3.1	Bydd y Contractwr yn rheoli ac yn cwblhau’r Prosiect yn unol â’r fanyleb a nodir yn Rhan 3 a bydd yn dyrannu digon o adnoddau i’r Prosiect i’w alluogi i gydymffurfio â’r rhwymedigaeth hon.

3.2	Bydd y Contractwr yn bodloni unrhyw ddyddiadau cyflawni a bennir yn Rhan 3, neu mewn man arall yn y Cytundeb, a rhwymedigaethau’r Cymal 3 hwn. Os yw’r Contractwr yn methu â gwneud hynny, gall yr Awdurdod, ar ôl rhoi dim llai na 14 diwrnod o rybudd i’r Contractwr o’i fwriad i wneud hynny (heb amharu ar unrhyw hawliau eraill a allai fod ganddo):

3.2.1	derfynu’r cytundeb hwn yn gyfan gwbl neu’n rhannol heb atebolrwydd i’r Contractwr;

3.2.2	gwrthod derbyn unrhyw gyflawni dilynol ar y Prosiect y mae’r Contractwr yn ceisio ei wneud;

3.2.3	dal y Contractwr yn atebol am unrhyw golled a chostau ychwanegol a ysgwyddir; ac
[bookmark: a324306]

3.3	Bydd y Contractwr yn:

[bookmark: a214330]3.3.1	cydweithredu â’r Awdurdod ym mhob mater sy’n ymwneud â’r Prosiect; 

3.3.2	yn amodol ar gymeradwyaeth ysgrifenedig ymlaen llaw gan yr Awdurdod, bydd yn penodi’r canlynol ar y Prosiect yn ddi-oed neu, ar gais ysgrifenedig yr Awdurdod, yn eu newid: 

3.3.2.1	Cynrychiolydd y Contractwr; a 

3.3.2.2	Staff Allweddol neu unrhyw aelod o Staff y Contractwr a fydd â’r sgiliau, profiad a’r cymwysterau priodol i gyflawni’r Prosiect.

3.3.3	yn ddarostyngedig i gymal 3.3.2, sicrhau mai’r un person fydd yn gweithredu fel Cynrychiolydd y Contractwr drwy gydol tymor y Prosiect hwn; 

3.3.4	peri i Gynrychiolydd y Contractwr a Staff Allweddol fod ar gael at ddibenion y Prosiect;

3.3.5	rhoi gwybod ar unwaith i’r Awdurdod am absenoldeb Cynrychiolydd y Contractwr ac/neu Staff Allweddol. Os yw’r Awdurdod yn gofyn am hynny, bydd y Contractwr yn cael rhywun arall yn eu lle sydd â chymwysterau addas;

3.3.6	peidio â gwneud unrhyw newidiadau i Gynrychiolydd y Contractwr na’r Staff Allweddol heb gymeradwyaeth ysgrifenedig yr Awdurdod ymlaen llaw, ni ddylai cymeradwyaeth o’r fath gael ei hatal neu ei gohirio’n afresymol; a

3.3.7	sicrhau bod Tîm y Contractwr yn defnyddio sgiliau a gofal rhesymol yn ystod y Prosiect.
	
3.3.8	cadw at, a sicrhau bod Tîm y Contractwr yn cadw at, yr holl reolau a rheoliadau ac unrhyw ofynion rhesymol eraill gan yr Awdurdod; bydd hyn yn cynnwys a heb ei gyfyngu i sicrhau y bydd y Gost Gymeradwy yn cael ei defnyddio yn unol â manylion costau’r Prosiect a gyflwynwyd gan y Contractwr yn ystod cam tendro’r Prosiect sy’n cwmpasu holl ddeunyddiau’r Prosiect, offer ac unrhyw gostau is-gontractwr perthnasol;

3.3.9	hysbysu’r Awdurdod cyn gynted ag y daw’n ymwybodol o unrhyw broblemau neu faterion sy’n codi mewn perthynas â’r Prosiect; a

3. 3.10	cyn y Dyddiad Dechrau, cael gafael ar yr holl drwyddedau a chydsyniadau angenrheidiol a’u cadw drwy gydol cyfnod y Prosiect, yn ogystal â chydymffurfio â’r holl ddeddfwriaeth berthnasol mewn perthynas â’r Prosiect.
	
3.3.11	datgelu ar unwaith i’r Awdurdod unrhyw wrthdaro buddiannau posibl, gan gynnwys lle y gallai’r Contractwr elwa o gynghorwyr allanol a oedd neu sydd wedi bod yn ymwneud â chynllunio neu ymgymryd â’r Prosiect neu’r alwad gysylltiedig i dendro.

3.3.12	sicrhau, cyn belled ag y bo’n rhesymol bosibl, mabwysiadu safonau agored yn yr atebion arloesol a gyflawnir o ganlyniad i’r gwasanaethau ymchwil, a gallu’r atebion hynny i ryngweithredu, er mwyn hyrwyddo mabwysiadu cynnar arnynt.

[bookmark: _Ref300701051]3.3.13	sicrhau, mewn perthynas â’r Prosiect a’r holl weithgareddau sy’n gysylltiedig â’r Prosiect, ei fod yn gweithredu yn unol â holl ddarpariaethau perthnasol y Fframwaith Ymchwil, Datblygu ac Arloesi a phe bai achos o dorri’r Fframwaith hwn fel y pennir yn rhesymol gan yr Awdurdod, bydd gan yr Awdurdod hawl i gael ei ddigolledu fel y bo’n rhesymol i alluogi’r Contractwr a’r Awdurdod i gydymffurfio â’r Fframwaith Ymchwil, Datblygu ac Arloesi. Bydd unrhyw ddigolledu o’r fath er mwyn osgoi amheuaeth yn cynnwys a heb ei gyfyngu i derfynu’r Cytundeb hwn ac unrhyw rwymedi arall sydd ar gael yn gyfreithiol i’r Awdurdod.
3.4	Mae’r Contractwr yn cydnabod ac yn cytuno bod yr Awdurdod yn ymrwymo i’r cytundeb hwn ar y sail bod manylion y Prosiect yn gywir ac yn gyflawn ym mhob ffordd berthnasol, ac nad yw’n gamarweiniol.

3.5	Bydd yr Awdurdod yn:

	3.5.1	cydweithredu â’r Contractwr ym mhob mater sy’n ymwneud â’r Prosiect ac yn penodi (ac, fel y gwêl yn dda, newid) Cynrychiolydd yr Awdurdod mewn perthynas â’r Prosiect, a bydd gan y person hwnnw’r awdurdod i rwymo’r Awdurdod ar faterion sy’n ymwneud â’r Prosiect;

	3.5.2	darparu, at ddibenion y Prosiect, fynediad i safle a data’r Awdurdod, a’r swyddfeydd a chyfleusterau eraill y gofynnir yn rhesymol amdanynt gan y Contractwr ac y cytunwyd arnynt â’r Contractwr yn ysgrifenedig ymlaen llaw; 

[bookmark: a555250]	3.5.3	darparu unrhyw wybodaeth y gall y Contractwr ofyn yn rhesymol amdani ac mae’r Contractwr o’r farn bod rheswm dros ei hangen, er mwyn cyflawni’r Prosiect, mewn modd amserol, a sicrhau ei fod yn gywir ym mhob ffordd berthnasol; a

	3.5.4	hysbysu’r Contractwr o’r holl reolau a rheoliadau iechyd a diogelwch ac unrhyw ofynion diogelwch rhesymol eraill sy’n berthnasol ar unrhyw un o safleoedd yr Awdurdod.

1. Cyfrifon a Thaliadau 
4.1	Ni fydd y cyfanswm sydd i’w dalu gan yr Awdurdod i’r Contractwr yn fwy na’r swm a nodir yn Rhan 4 ac fe’i telir i’r Contractwr drwy Daliadau Cerrig Milltir, gyda thaliad pob Taliad Carreg Filltir yn amodol ar i’r Contractwr gyflawni’r Garreg Filltir briodol er boddhad rhesymol yr Awdurdod. Yn amodol ar y terfynau hyn mae’r Contractwr yn rhydd i weinyddu’r arian o fewn telerau'r Cytundeb hwn heb gyfeirio ymhellach at yr Awdurdod.

4.2	Os yw’r Contractwr ond yn rhannol gyflawni Carreg Filltir erbyn y Dyddiad Carreg Filltir cyfatebol, gall yr Awdurdod, heb amharu ar unrhyw hawl neu rwymedi arall a allai fod gan yr Awdurdod, ddidynnu a chadw swm nad yw’n fwy nag 20% o gyfanswm y Taliad Carreg Filltir. Bydd y Tâl Cadw’n ddyledus ac yn daladwy i’r Contractwr ar ôl iddo gyflawni’n llawn y meini prawf angenrheidiol sy’n berthnasol i’r Garreg Filltir gysylltiedig er boddhad rhesymol yr Awdurdod, ac ni ddylid ei atal neu ei ohirio’n afresymol.
 
4.3	Cyfrifoldeb y Contractwr fydd taliadau i drydydd parti a bydd yn sicrhau bod taliadau o’r fath yn cael eu gwneud yn brydlon.

4.4	Yn ystod Cyfnod y Prosiect, gwneir taliadau gan yr Awdurdod yn unol â’r dyddiadau a symiau a bennir yn Rhan 4. Caiff yr Awdurdod atal yr amserlen dalu hon dros dro ar unrhyw adeg os, ym marn yr Awdurdod, gan weithredu’n rhesymol, nid yw cynnydd boddhaol ar y Prosiect wedi digwydd, neu os na chyflwynwyd adroddiadau fel sy’n ofynnol o dan Gymalau 15 a 16. 

4.5	Bydd y Contractwr yn darparu tystiolaeth ategol fel sy’n rhesymol ofynnol i brofi bod y Contractwr wedi defnyddio’r symiau a dalwyd yn unol â Rhan 4 mewn cysylltiad â’r Prosiect. Bydd y dystiolaeth ategol yn nodi’n glir holl gostau’r Prosiect a gorbenion cysylltiedig. Bydd y Contractwr yn cadw cofnodion ariannol priodol yn ymwneud â’r Prosiect drwy’r adeg yn ystod Cyfnod y Prosiect ac am gyfnod o chwe blynedd ar ôl diwedd Cyfnod y Prosiect.

4.6	Ni fydd y Contractwr yn gwneud unrhyw newidiadau mawr i’r gwaith a ddisgrifir yn Rhan 3, neu’r cyfanswm sy’n daladwy o dan y Contract, heb gymeradwyaeth ysgrifenedig ymlaen llaw gan yr Awdurdod.

4.7	Mae’r Contractwr yn rhoi i’r Awdurdod, ac i unrhyw archwilwyr statudol neu reoleiddiol o’r Awdurdod ac i asiantiaid awdurdodedig, yr hawl i gael mynediad rhesymol (a chopïo os oes angen) y cofnodion ariannol perthnasol yn ystod oriau busnes arferol.

4.8	Bydd y Contractwr yn darparu pob cymorth rhesymol ar bob adeg yn ystod tymor y Cytundeb ac yn ystod y cyfnod o ddwy flynedd ar ôl terfynu’r Cytundeb hwn neu ddod ag ef i ben at ddibenion caniatáu i’r Awdurdod gael unrhyw wybodaeth sy’n angenrheidiol i gyflawni rhwymedigaethau’r Awdurdod i ddarparu gwybodaeth at ddibenion Seneddol, Llywodraethol, Barnwrol neu weinyddol eraill ac/neu i gynnal archwiliad o gydymffurfiad y Contractwr â’r Cytundeb hwn gan gynnwys yr holl weithgareddau, perfformiad, diogelwch a dilysrwydd mewn cysylltiad ag ef.

4.9 		Ar ôl cwblhau Cyfnod y Prosiect, bydd yr Awdurdod yn talu i’r Contractwr y taliad terfynol mewn perthynas â chostau yr aethpwyd yn briodol iddynt o dan y Cytundeb o fewn 30 (deg ar hugain) diwrnod, ar yr amod:

	4.9.1 bod y Prosiect wedi’i gwblhau er boddhad rhesymol yr Awdurdod;

	4.9.2 bod y Contractwr wedi cyflwyno’r adroddiadau sy’n ofynnol o dan Gymalau 15 ac 16; a 

	4.9.3 daethpwyd i gytundeb mewn perthynas ag unrhyw eitemau sy’n weddill i’w gwaredu.

 4.10	Os gwneir gordaliad i’r Contractwr ar unrhyw adeg am unrhyw reswm o gwbl, bydd swm y gordaliad hwnnw yn cael ei ystyried wrth asesu unrhyw daliadau pellach, neu gellir ei adennill oddi wrth y Contractwr yn ôl disgresiwn yr Awdurdod.

4.11 Bydd y Contractwr yn cadw ac yn storio cofnodion llawn a chywir o’r Prosiect am chwe blynedd ar ôl cwblhau’r Cytundeb hwn, neu am gyfnod y cytunir arno rhwng y partïon, a’r cofnodion hynny i gynnwys:

4.11.1 	pob agwedd ar y Prosiect;

4.11.2	yr holl wariant a ad-dalwyd gan yr Awdurdod; ac

4.11.3	yr holl daliadau a wnaed gan yr Awdurdod.

a bydd y Contractwr, ar gais, yn rhoi i’r Awdurdod neu gynrychiolwyr yr Awdurdod unrhyw fynediad i’r cofnodion hynny a allai fod yn ofynnol mewn cysylltiad â’r Cytundeb.

4.12	Pan fo’r Contractwr yn ymrwymo i Is-gontract gyda chyflenwr neu gontractwr at ddiben cyflawni’r Cytundeb, bydd yn sicrhau bod telerau yn cael eu cynnwys mewn Is-gontract o’r fath sy’n ei gwneud yn ofynnol i’r Contractwr dalu symiau diamheuol i’r is-gontractwr o fewn cyfnod penodedig heb fod yn fwy na 30 diwrnod ar ôl derbyn anfoneb ddilys, fel y diffinnir gan ofynion yr Is-gontract.

4.13	Pryd bynnag, o dan y Cytundeb, y gellir adennill unrhyw swm o arian oddi wrth y Contractwr neu sy’n daladwy ganddo (gan gynnwys unrhyw swm y mae’r Contractwr yn atebol i’w dalu i’r Awdurdod mewn perthynas ag unrhyw achos o dorri’r Cytundeb), caiff yr Awdurdod dynnu’r swm hwnnw’n unochrog o unrhyw swm sy’n ddyledus, neu a allai ddod yn ddyledus i’r Contractwr o dan y Cytundeb ar unrhyw adeg ddiweddarach neu o dan unrhyw gytundeb neu gontract arall gyda’r Awdurdod.

4.14	Bydd y Contractwr yn gwneud unrhyw daliadau sy’n ddyledus i’r Awdurdod heb unrhyw ddidyniad boed hynny drwy osod rhywbeth arall yn erbyn y taliad, gwrth-hawlio, disgownt, gostyngiad neu fel arall, oni bai bod gan y Contractwr orchymyn llys dilys sy’n ei gwneud yn ofynnol i swm sy’n hafal i ddidyniad o’r fath gael ei dalu gan yr Awdurdod i’r Contractwr.

5. Gosod yn Erbyn

Os bydd unrhyw swm o arian yn ddyledus gan y Contractwr i’r Awdurdod neu unrhyw Adran arall o’r Llywodraeth, gellir didynnu’r swm hwn o unrhyw swm sy’n ddyledus neu a allai ddod yn ddyledus ar unrhyw adeg wedi hynny i’r Contractwr o dan y Cytundeb hwn neu unrhyw gytundeb arall gyda’r Awdurdod neu gydag unrhyw adran, swyddfa neu asiantaeth arall y Goron.

6. Newid / amrywio

6.1	Os ymddengys ar unrhyw adeg bod unrhyw ddarpariaeth yn y Cytundeb, yn arbennig y Prosiect, angen ei newid, bydd y Contractwr yn hysbysu’r Awdurdod yn ysgrifenedig ar unwaith yn gofyn am Amrywiad i’r Cytundeb, gan roi manylion llawn am y rhesymau dros y cais ac yn rhoi cynigion ar gyfer yr Amrywiad i’r Cytundeb. Ar ôl derbyn cais o’r fath, gall yr Awdurdod wneud y canlynol:

6.1.1	cytuno i amrywio’r Cytundeb;

6.1.2	amrywio’r Prosiect mewn modd y mae’r Contractwr yn cytuno y gellir ei gyflawni o fewn Cyfnod y Prosiect a’r Gost Gymeradwy;

6.1.3	gwrthod y cais a gofyn am barhau â’r Prosiect yn unol â’r Cytundeb; neu

6.1.4	rhoi hysbysiad terfynu yn unol â Chymal 20.

6.2	Bydd unrhyw Amrywiad i’r Cytundeb yn cael ei nodi mewn Ffurflen Amrywiad i Gontract fel y nodir yn Atodlen A i’r Rhan 2 hon ac a lofnodwyd gan y ddau Barti.

7. Penodi Staff

7.1	Rhaid i’r Contractwr sicrhau bod Telerau ac Amodau staff a gyflogir i ddarparu gwasanaethau mewn cysylltiad â’r Cytundeb hwn yn cynnwys darpariaethau mewn perthynas ag Eiddo Deallusol sy’n gydnaws â thelerau’r Cytundeb hwn. 

7.2	Rhaid i’r Contractwr sicrhau y bydd unrhyw unigolion a gyflogir ganddo neu sydd â chontract ar gyfer gwasanaethau gyda’r Contractwr mewn cysylltiad â’r Cytundeb hwn, yn cydymffurfio ag unrhyw un neu ragor o reolau a rheoliadau’r Awdurdod

8. 	Cyhoeddusrwydd

8.1	Yn ystod Cyfnod y Prosiect, a chyn cyhoeddi’r Canlyniadau neu’r Data neu faterion sy’n codi o Ganlyniadau neu Ddata o’r fath yn unol â Chymal 19, ni fydd y Contractwr heb ganiatâd ysgrifenedig ymlaen llaw gan yr Awdurdod yn rhyddhau, neu fel arall yn rhoi i drydydd parti, wybodaeth sy’n ymwneud â’r Cytundeb neu’r Prosiect drwy unrhyw ddatganiad cyhoeddus, yn benodol unrhyw gyhoeddiad neu arddangosiadau i’r wasg neu gyflwyniadau llafar i gyfarfodydd. 

8.2	Os bydd y Contractwr yn methu â chydymffurfio â Chymal 8.1 mae’r Awdurdod yn cadw’r hawl i derfynu’r Cytundeb oherwydd Methiant drwy hysbysiad ysgrifenedig yn unol â Chymal 20.4.

9. Cyfrinachedd

9.1	Mewn perthynas ag unrhyw Wybodaeth Gyfrinachol y gallai ei derbyn gan y Parti arall ac yn ddarostyngedig bob amser i weddill y Cymal 9 hwn, mae’r Parti sy’n derbyn yn ymrwymo i’w chadw’n gwbl gyfrinachol ac ni fydd yn datgelu unrhyw Wybodaeth Gyfrinachol o’r fath i unrhyw drydydd parti, heb ganiatâd ysgrifenedig blaenorol y Parti sy’n ei datgelu, cyn belled ag:

9.1.1	na fydd y Parti sy’n derbyn yn cael ei atal rhag defnyddio unrhyw wybodaeth, profiad neu sgiliau cyffredinol a oedd yn ei feddiant cyn dechrau’r contract dan sylw; ac

9.1.2	na ddehonglir unrhyw beth yn y Cytundeb hwn at ddiben atal y naill barti neu’r llall rhag defnyddio technegau prosesu data, syniadau, gwybodaeth ymarferol arbennig a thebyg a enillwyd wrth gyflawni’r contract dan sylw wrth hyrwyddo ei fusnes arferol, cyn belled ag nad yw hyn yn arwain at ddatgelu gwybodaeth gyfrinachol neu dorri unrhyw Hawliau Eiddo Deallusol dilys gan y naill Barti neu’r llall neu brosesu neu ryddhau anawdurdodedig ar unrhyw Ddata Personol.

9.2	Ni fydd cymal 9.1 yn gymwys i unrhyw Wybodaeth Gyfrinachol a dderbynnir gan un Parti gan y llall os yw’r Wybodaeth Gyfrinachol:

9.2.1	yn wybodaeth gyhoeddus neu’n dod yn wybodaeth gyhoeddus (heblaw drwy dorri’r Cymal hwn);

9.2.2	wedi bod ym meddiant y Parti sy’n derbyn, heb gyfyngiad o ran ei datgelu, cyn ei derbyn gan y Parti sy’n datgelu; 

9.2.3	wedi’i derbyn gan drydydd parti a’i cafodd yn gyfreithlon ac nad yw o dan unrhyw rwymedigaeth sy’n cyfyngu ar ei datgelu; 

9.2.4	wedi’i datblygu’n annibynnol heb fynediad i’r Wybodaeth Gyfrinachol fel y dangosir gan nodiadau ysgrifenedig y Parti sy’n derbyn; neu

9.2.5	yn gorfod cael ei datgelu yn unol â rhwymedigaeth statudol, gyfreithiol neu seneddol a osodir ar y Parti sy’n gwneud y datgeliad, gan gynnwys unrhyw ofynion ar gyfer datgelu o dan y Ddeddf Rhyddid Gwybodaeth, neu Reoliadau Gwybodaeth Amgylcheddol 2004.

9.3	Bydd rhwymedigaethau pob un o’r partïon a gynhwysir yng Nghymal 9.1 uchod yn parhau heb gyfyngiad mewn amser. Os bydd y Contractwr yn methu â chydymffurfio â’r Cymal 9.3 hwn mae’r Awdurdod yn cadw’r hawl i derfynu’r Cytundeb oherwydd Methiant drwy hysbysiad ysgrifenedig yn unol â Chymal 20.4.


10. Prosesu Data

10.1	Bydd y ddwy ochr yn cydymffurfio â holl ofynion perthnasol y Ddeddfwriaeth Diogelu Data, a fydd yn golygu Deddfwriaeth Diogelu Data’r Deyrnas Unedig ac unrhyw gyfraith arall sy’n weithredol yn y DU.

10.2	Mae’r partïon yn cydnabod at ddibenion Deddfwriaeth Diogelu Data mai’r Awdurdod yw’r Rheolydd ac mai’r Contractwr yw’r Prosesydd. Mae Atodlen B yn nodi cwmpas, natur a diben prosesu gan y Contractwr, hyd y prosesu a’r mathau o Ddata Personol a chategorïau Testun Data.

10.3	Heb ymrwymiad i natur gyffredinol Cymal 10.1, bydd yr Awdurdod yn sicrhau bod ganddo bob cysyniad a hysbysiad priodol angenrheidiol yn ei le i alluogi trosglwyddo cyfreithlon ar unrhyw Ddata Personol i’r Contractwr ar gyfer hyd a dibenion y cytundeb hwn.

10.4	Heb ymrwymiad i natur gyffredinol Cymal 10.1, bydd y Contractwr, mewn perthynas ag unrhyw Ddata Personol a brosesir mewn cysylltiad â’r Contractwr yn cyflawni ei rwymedigaethau o dan y cytundeb hwn:

10.4.1 yn prosesu’r Data Personol hwnnw dim ond ar gyfarwyddiadau ysgrifenedig cofnodedig yr Awdurdod fel y nodir yn Atodlen B, oni bai fod cyfreithiau perthnasol yn ei gwneud yn ofynnol i’r Contractwr brosesu fel arall y Data Personol hwnnw. Pan fo’r Contractwr yn dibynnu ar gyfreithiau aelod o’r Undeb Ewropeaidd neu gyfraith yr Undeb Ewropeaidd fel sail ar gyfer prosesu Data Personol, bydd y Contractwr yn hysbysu’r Awdurdod yn brydlon o hyn cyn cyflawni’r prosesu sy’n ofynnol gan y cyfreithiau perthnasol oni bai bod y cyfreithiau perthnasol hynny’n gwahardd y Contractwr rhag gwneud hynny;

10.4.2	yn sicrhau bod ganddo fesurau technegol a sefydliadol priodol ar waith (fel y'i diffinnir mewn Deddfwriaeth Diogelu Data), wedi’u hadolygu a’u cymeradwyo gan yr Awdurdod, er mwyn diogelu rhag prosesu Data Personol heb awdurdod neu’n anghyfreithlon ac yn erbyn colli neu ddinistrio Data Personol yn ddamweiniol neu ei ddifrodi, a dylai’r diogelu hwnnw fod yn briodol i’r niwed a allai ddeillio o’r gwaith prosesu neu golli, dinistrio neu ddifrod anawdurdodedig neu anghyfreithlon a natur y data sydd i’w ddiogelu, gan roi sylw i ddatblygiadau technolegol a chost gweithredu unrhyw fesurau (gall y mesurau hynny gynnwys, lle y bo’n briodol, amgryptio Data Personol a’i roi dan ffugenw; sicrhau cyfrinachedd, uniondeb, argaeledd a gwydnwch ei systemau a’i wasanaethau; sicrhau y gellir adfer mynediad at y Data Personol mewn da bryd ar ôl digwyddiad; a mynd ati’n rheolaidd i asesu a gwerthuso effeithiolrwydd y mesurau technegol a sefydliadol a ddefnyddir ganddo);

10.4.3	yn peidio â throsglwyddo unrhyw Ddata Personol y tu allan i’r Ardal Economaidd Ewropeaidd oni bai bod caniatâd ysgrifenedig yr Awdurdod wedi’i gael ymlaen llaw a bod yr amodau canlynol yn cael eu cyflawni:

i. bod yr Awdurdod neu’r Contractwr wedi darparu mesurau diogelu priodol mewn perthynas â’r trosglwyddo;

ii. bod gan Destun Data hawliau gorfodadwy a rhwymedïau effeithiol;

iii. mae’r Contractwr yn cydymffurfio â’i rwymedigaethau o dan y Ddeddfwriaeth Diogelu Data drwy sicrhau lefel ddigonol o ddiogelwch i unrhyw Ddata Personol sy’n cael ei drosglwyddo; ac

iv. mae’r Contractwr yn cydymffurfio â chyfarwyddiadau rhesymol a roddwyd iddo ymlaen llaw gan yr Awdurdod mewn perthynas â phrosesu’r Data Personol;

10.4.1 yn hysbysu’r Awdurdod ar unwaith os yw’n derbyn:

i. cais gan Destun Data i gael mynediad at Ddata Personol y person hwnnw;

ii. cais i gywiro, rhwystro neu ddileu unrhyw Ddata Personol;

iii. yn derbyn unrhyw gais, cwyn neu ohebiaeth arall sy’n ymwneud â rhwymedigaethau’r naill Barti neu’r llall o dan y Ddeddfwriaeth Diogelu Data gan gynnwys unrhyw ohebiaeth gan y Comisiynydd Gwybodaeth;

10.4.5 yn cynorthwyo’r Awdurdod i ymateb i unrhyw gais gan Destun Data ac wrth sicrhau cydymffurfio â rhwymedigaethau’r Awdurdod o dan y Ddeddfwriaeth Diogelu Data mewn perthynas â diogelwch, hysbysiadau torri, asesiadau effaith ac ymgynghoriadau gydag awdurdodau goruchwylio neu reoleiddwyr;

yn hysbysu’r Awdurdod heb oedi diangen ar ddod yn ymwybodol o dor diogelwch Data Personol gan gynnwys heb gyfyngiad unrhyw ddigwyddiad sy’n arwain neu gallai arwain at fynediad heb awdurdod, colli, dinistrio, neu newid Data Personol yn groes i’r cytundeb hwn;

ar gyfarwyddyd ysgrifenedig yr Awdurdod, yn dileu neu’n dychwelyd Data Personol a chopïau ohono i’r Awdurdod pan ddaw’r cytundeb i ben oni bai bod cyfreithiau perthnasol yn ei gwneud yn ofynnol i storio’r Data Personol;

yn cadw cofnodion a gwybodaeth gyflawn a chywir i ddangos ei fod yn cydymffurfio â’r Cymal 10 hwn a chaniatáu archwiliadau gan yr Awdurdod neu gan archwilydd dynodedig yr Awdurdod yn unol â Chymal 4.6-4.7 a hysbysu’r Awdurdod ar unwaith os yw cyfarwyddyd, ym marn y Contractwr, yn torri’r Ddeddfwriaeth Diogelu Data.

10.5	Bydd y Contractwr yn indemnio’r Awdurdod yn erbyn unrhyw golledion, iawndal, cost neu dreuliau a ysgwyddir gan yr Awdurdod sy’n deillio o unrhyw achos o dorri rhwymedigaethau’r Contractwr o dan y Cymal 10 hwn, neu mewn cysylltiad ag unrhyw achos o’r fath.

10.6	Pan fo’r Contractwr yn bwriadu cyflogi Is-Gontractwr yn unol â Chymal 4.11 ac yn bwriadu i’r Is-Gontractwr hwnnw brosesu unrhyw Ddata Personol sy’n ymwneud â’r cytundeb hwn, bydd y Contractwr yn:

i. hysbysu’r Awdurdod yn ysgrifenedig o’r prosesu arfaethedig gan yr Is-Gontractwr;

ii. cael caniatâd ysgrifenedig ymlaen llaw i’r prosesu gan yr Awdurdod;

iii. ymrwymo i gytundeb ysgrifenedig sy’n ymgorffori telerau sy’n debyg iawn i’r rhai a nodir yn y Cymal 10 hwn.

10.7	Gall y naill barti neu’r llall, ar unrhyw adeg ar ddim llai na 30 diwrnod gwaith o rybudd ysgrifenedig i’r parti arall, ddiwygio’r Cymal 10 hwn drwy ei ddisodli ag unrhyw reolydd perthnasol i gymalau safonol prosesydd neu delerau tebyg sy’n ffurfio rhan o gynllun ardystio cymwysadwy (a fydd yn gymwys pan gaiff ei ddisodli gan atodiad i’r cytundeb hwn).

10.8	Bydd darpariaethau’r cymal hwn yn gymwys yn ystod parhad y contract ac am gyfnod amhenodol ar ôl iddo ddod i ben neu ei derfynu.


11. Cyfrinachedd Data Personol

11.1	Bydd casglu, trin, prosesu a defnyddio Data Personol yn cael ei wneud yn gyfrinachol bob amser.

11.2	Bydd y Contractwr ar bob adeg yn gyfrifol am sicrhau bod yr holl Ddata Personol (gan gynnwys Data Personol mewn unrhyw fformat electronig) yn cael ei storio’n ddiogel. Bydd y Contractwr yn cymryd camau priodol i sicrhau diogelwch Data Personol o’r fath ac yn gwarchod rhag mynediad heb awdurdod iddo neu ei ddatgelu neu ei golli neu ei ddinistrio tra ei fod dan ei ofal.

11.3	Ni fydd Data Personol ar gael i unrhyw un heblaw’r rhai a gyflogir yn uniongyrchol ar y Prosiect gan y Contractwr, i’r graddau y mae angen iddynt gael mynediad at wybodaeth o’r fath er mwyn cyflawni eu dyletswyddau.

11.4	Bydd y Contractwr yn indemnio’n llawn ac yn digolledu’r Awdurdod, ei gyflogeion a’i asiantiaid yn erbyn yr holl rwymedigaethau, colledion, costau, taliadau a threuliau a delir o ganlyniad i unrhyw hawliadau, gofynion, gweithredoedd a thrafodion a wnaed neu a ddygwyd yn erbyn yr Awdurdod gan unrhyw berson sy’n deillio o’r Contractwr yn colli neu heb awdurdod yn datgelu Data Personol, neu unrhyw Is-Gontractwr, gwas neu asiant i’r Contractwr neu unrhyw berson sydd dan reolaeth y Contractwr.

11.5	Yn ddarostyngedig i Gymal 11.4, bydd y Contractwr ar ei draul ei hun yn mynd i gyfraith yn sgil unrhyw hawliadau, gofynion, gweithredoedd neu drafodion o’r fath a’r holl drafodaethau ar gyfer terfynu hynny ac mae’r Awdurdod drwy hyn yn cytuno i roi rheolaeth unigryw i’r Contractwr o unrhyw ymgyfreitha o’r fath neu’r trafodaethau ar gyfer ei derfynu.

11.6	Ni fydd unrhyw wybodaeth a fyddai’n arwain at adnabod unigolyn yn cael ei chynnwys mewn unrhyw gyhoeddiadau heb gytundeb ysgrifenedig yr unigolyn dan sylw. Ni sonnir am swyddogion unigol yr Awdurdod, ac ni fydd gwybodaeth yn cael ei chynnwys a allai arwain at eu hadnabod, heb gytundeb ysgrifenedig yr Awdurdod ymlaen llaw.

11.7	Bydd y Contractwr, bob amser, yn cydymffurfio â darpariaethau Deddf Diogelu Data 2018.

11.8	Gellid gweithredu’r Prosiect ar y cyd gan yr Awdurdod a [chyllidwr y prosiect]. Waeth a yw [cyllidwr y prosiect] yn cymryd rhan weithredol yn y Prosiect ai peidio, bydd unrhyw Ddata Personol a gyflwynir gan y Contractwr fel rhan o’r broses ymgeisio ar gyfer cymryd rhan yn y Prosiect, neu sy’n angenrheidiol fel arall ar gyfer y Prosiect, yn cael ei storio, ei brosesu a’i ddefnyddio gan yr Awdurdod a chaiff ei rannu [â chyllidwr y prosiect] a fydd yn yr un modd yn storio, prosesu ac yn defnyddio’r Data Personol hwnnw yn unol â Deddf Diogelu Data 2018. 

11.9	Gall yr Awdurdod hefyd rannu gwybodaeth berthnasol, gan gynnwys Gwybodaeth Gyfrinachol, a gynhyrchwyd gan y Contractwr ac a drosglwyddwyd i’r Awdurdod yn ystod y Prosiect nad yw’n Ddata Personol, â’r Goron, iddynt hwy ei storio, ei brosesu a’i defnyddio’n unigol yn unol â’u polisïau rheoli gwybodaeth a rhannu data hwy. Er mwyn osgoi amheuaeth, ni fydd y Goron yn rhyddhau Gwybodaeth Gyfrinachol o’r fath i drydydd parti heb ganiatâd ysgrifenedig y Contractwr ymlaen llaw. 

12. Anonymeiddio Data Personol 

Heb ymrwymiad i Gymal 11.8, ni fydd gan yr Awdurdod hawl i archwilio, cymryd neu gael copïau o unrhyw Ddata Personol sy’n ymwneud â thrydydd parti a geir mewn cysylltiad â’r Prosiect ac eithrio ar ffurf ddienw. Rhaid i’r Contractwr sicrhau bod yr holl Ddata Personol yn ddienw pan gaiff ei gyflwyno a bod yr allwedd i hunaniaeth bersonol pawb y mae’r Data Personol yn ymwneud â hwy yn cael ei chadw mewn man diogel ar wahân.

13. Hawliau i Ddata

Yn ddarostyngedig i ddarpariaethau Cymal 12, mae’r Awdurdod yn cadw’r hawl i gael mynediad at Ddata a luniwyd yn ystod y gwaith ac i’w ddefnyddio a bydd yn parchu canllawiau cyfredol ar gyfrinachedd unrhyw Ddata y mae’n ei gael.

14. Moeseg

Bydd y Contractwr yn sicrhau bod gwaith mewn unrhyw ffordd sy’n gysylltiedig â’r Prosiect hwn yn cael ei wneud yn unol â chanllawiau’r Awdurdod, fel y caiff ei gyhoeddi, neu y cyfeirir ato, o bryd i’w gilydd gan yr Awdurdod, a darperir copïau ohonynt i’r Contractwr fel y bo’n briodol neu ar gais rhesymol. 

15. Monitro ac Adrodd

15.1	Bydd cynnydd y Prosiect yn cael ei adolygu o bryd i’w gilydd gan Gynrychiolydd yr Awdurdod yn erbyn y manylebau a nodir yn Rhan 3. 

15.2	Bydd y Contractwr yn darparu adroddiad interim pan ofynnir yn rhesymol iddo wneud hynny gan yr Awdurdod. Bydd yr adroddiad interim ar ffurf sy’n cydymffurfio â’r canllawiau a roddir gan Gynrychiolydd yr Awdurdod fel y’u diwygiwyd o bryd i’w gilydd a bydd yn cynnwys yr holl Ddata, dulliau, Canlyniadau a chasgliadau dros-dro ynghyd â gwybodaeth reoli ac unrhyw wybodaeth arall sy’n ymwneud â’r Prosiect.

15.3 	Yn ystod Cyfnod y Prosiect bydd y Contractwr yn darparu adroddiadau llafar neu ysgrifenedig ar unrhyw agwedd ar y Prosiect pan ofynnir yn rhesymol amdanynt gan yr Awdurdod.

15.4	Bydd y Contractwr yn caniatáu i’w gyfleusterau, ei weithdrefnau a’i ddogfennau gael eu cyflwyno i’w harchwilio gan yr Awdurdod neu ei archwilwyr er mwyn sicrhau cydymffurfio â chyfreithiau perthnasol y Deyrnas Unedig a thelerau’r Cytundeb hwn.

15.5	Bydd y Contractwr yn cadw ac yn cynnal yr holl asedau sydd eu hangen i sicrhau cydymffurfio parhaus â’r Ddeddf Rhyddid Gwybodaeth a’r holl ddeddfwriaeth sylfaenol arall a all fod yn berthnasol o bryd i’w gilydd.

16. Adroddiad Terfynol a Gwerthusiad

16.1	Bydd y Contractwr yn darparu adroddiad terfynol drafft ar y Prosiect, yn yr iaith gymeradwy, o fewn 14 diwrnod i ddiwedd Cyfnod y Prosiect neu ddyddiad terfynu’r Cytundeb hwn. Bydd yr adroddiad terfynol drafft ar ffurf sy’n cydymffurfio â’r canllawiau a roddir gan Gynrychiolydd yr Awdurdod fel y’u diwygiwyd o bryd i’w gilydd neu fel sy’n ofynnol fel arall gan Gynrychiolydd yr Awdurdod a bydd yn cynnwys y Data, y dulliau, y Canlyniadau a’r casgliadau terfynol ynghyd â gwybodaeth reoli ac unrhyw wybodaeth arall sy’n ymwneud â’r Prosiect hyd at y Dyddiad Cwblhau.

16.2	Er darpariaethau Cymalau 15 ac 16.1, mae gan gynrychiolydd yr Awdurdod hawl i ymweld â safle’r Contractwr ar unrhyw adeg at ddibenion diwydrwydd dyladwy a gwerthuso mewn perthynas â’r Prosiect.

17. Hawliau Eiddo Deallusol

17.1	Bydd yr holl Eiddo Deallusol Cefndir a ddefnyddir neu a gyflenwir o dan y Cytundeb hwn mewn cysylltiad â’r Prosiect yn parhau i fod yn eiddo i’r Parti sy’n cyflwyno’r eiddo hwnnw ac ni fydd unrhyw beth yn y Cytundeb hwn neu unrhyw gytundeb trwydded yn unol â’r Prosiect yn effeithio ar hawliau’r naill Barti neu’r llall yn ei Eiddo Deallusol Cefndir.

17.2	Yn amodol ar Gymalau 17.3 a 18.5, eiddo’r Contractwr fydd yr hawliau Eiddo Deallusol sy’n deillio o’r Prosiect (“Eiddo Deallusol Tu Blaen”). Mae’r Contractwr drwy hyn yn rhoi i’r Awdurdod drwydded anghyfyngedig, heb freindal, di-alw’n-ôl ledled y Sector Cyhoeddus cyfan a’r Deyrnas Unedig i ddefnyddio’r Eiddo Deallusol Tu Blaen, ynghyd ag unrhyw Eiddo Deallusol Cefndir a gyflenwir gan y Contractwr yn ystod y Prosiect y mae’n ofynnol ei gael i ddefnyddio’r Eiddo Deallusol Tu Blaen, am bris teg a rhesymol yn y farchnad. Bydd gan yr Awdurdod yr hawl i roi is-drwydded anghyfyngedig ledled y DU, nad yw’n is-drwyddedadwy, i ddefnyddio’r Eiddo Deallusol Tu Blaen i unrhyw drydydd parti o fewn y DU a’r UE am bris teg a rhesymol yn y farchnad. Ar gais ysgrifenedig gan yr Awdurdod, bydd y Contractwr yn darparu trwydded anghyfyngedig nad yw’n is-drwyddedadwy ledled y DU i unrhyw drydydd parti o fewn y DU a’r UE am bris teg a rhesymol yn y farchnad.

17.3	Mae’r Contractwr drwy hyn yn rhoi i’r Awdurdod drwydded anghyfyngedig, heb freindal, di-alw’n-ôl ledled y Sector Cyhoeddus cyfan a’r Deyrnas Unedig, ynghyd â’r hawl i roi is-drwyddedau, i ddefnyddio neu gyhoeddi unrhyw Ddata a Chanlyniadau sy’n deillio o’r Prosiect.

17.4	Er gwaethaf ei berchnogaeth ar yr Eiddo Deallusol Tu Blaen, ni fydd y Contractwr yn aseinio nac yn trosglwyddo’r Eiddo Deallusol Tu Blaen i unrhyw drydydd parti heb gymeradwyaeth ysgrifenedig yr Awdurdod ymlaen llaw, heb ei oedi neu ei atal yn afresymol. Os yw’r Contractwr yn aseinio neu’n trosglwyddo’r Eiddo Deallusol Tu Blaen, bydd yn sicrhau y bydd yr aseiniwr neu’r trosglwyddai yn ymrwymo i’r cyfryw offeryn ag y bo’n angenrheidiol i gydymffurfio â rhwymedigaethau’r Contractwr fel y nodir yn y Cytundeb hwn, ac yn enwedig y rheiny yng Nghymalau 17.2, 17.3, 18 a 19.

18. Manteisio ar Ganlyniadau ac Eiddo Deallusol Tu Blaen

18.1	Bydd y Contractwr yn rhoi gwybod yn brydlon i’r Awdurdod am unrhyw Ganlyniadau y gellir manteisio arnynt, pa un a oes modd cael patent arnynt ai peidio.

18.2	Bydd y Contractwr, fel y bo’n briodol, yn llunio, yn cyhoeddi, yn gweithredu ac yn cynnal gweithdrefnau ar gyfer rheoli Eiddo Deallusol yn y Canlyniadau ac yn benodol, ond heb gyfyngiad, yn defnyddio pob ymdrech resymol i sicrhau:

18.2.1	bod canlyniadau’r Prosiect yn cael eu nodi, eu cofnodi a’u gwahaniaethu’n ofalus o allbynnau ymchwil arall;

18.2.2	cyn cyhoeddi canlyniadau’r Prosiect, bod dyfeisiau patentadwy sy’n deillio o’r Canlyniadau yn cael eu nodi, eu hystyried yn briodol ar gyfer patentau a, phan fo’n rhesymol gwneud hynny, anfonir ceisiadau patentau mewn perthynas â hwy i Swyddfa Patentau Prydain neu Ewrop; a

18.2.3	bod pob cais am batentau o’r fath yn cael ei weithredu’n ddiwyd gan roi sylw i’r holl amgylchiadau perthnasol.

18.3	Bydd y Contractwr yn caniatáu i’r Awdurdod fonitro gweithrediad ac effeithiolrwydd gweithdrefnau’r Contractwr ar gyfer rheoli Eiddo Deallusol mewn modd sy’n rhesymol angenrheidiol ym marn yr Awdurdod.

18.4	Yn gyson â rheolaeth dda ar Eiddo Deallusol a chytundeb yr Awdurdod, bydd y Contractwr yn defnyddio ei ymdrechion gorau i:

18.3.1	hyrwyddo lledaenu canlyniadau’r Prosiect; a

18.3.2	pan fo’n rhesymol ac yn ymarferol, manteisio i’r eithaf yn fasnachol ar Ganlyniadau o’r fath i gynhyrchu naill ai cyfalaf neu refeniw neu’r ddau.

18.5	Gall y Contractwr fanteisio’n fasnachol ar unrhyw gyhoeddiadau sy’n deillio o’r Prosiect.

18.6	Os na fydd y Contractwr, o fewn tair blynedd i’w creu, wedi manteisio’n fasnachol ar unrhyw Eiddo Deallusol yn y Canlyniadau neu Eiddo Deallusol Tu Blaen, ac nad yw’r Contractwr yn defnyddio ei ymdrechion gorau i wneud hynny, bydd y Contractwr, ar gais ysgrifenedig gan yr Awdurdod, yn trosglwyddo’n ddioed yr Eiddo Deallusol yn y Canlyniadau neu Eiddo Deallusol Tu Blaen i’r Awdurdod. Bydd pob Parti yn ysgwyddo’i gostau ei hun mewn trosglwyddiad o’r fath. 

19. Cyhoeddi

19.1	Rhaid hysbysu Cynrychiolydd yr Awdurdod cyn unrhyw gyhoeddi (boed ar lafar, yn ysgrifenedig neu ar ffurf arall) yn enwedig unrhyw gyhoeddiad i’r wasg am Ymchwil, Canlyniadau neu Ddata neu faterion sy’n deillio o Ganlyniadau neu Ddata o’r fath. Dylid anfon un copi drafft o’r cyhoeddiad arfaethedig at Gynrychiolydd yr Awdurdod ar yr un pryd â’i gyflwyno i’w gyhoeddi neu o leiaf 28 diwrnod cyn y dyddiad y bwriedir ei gyhoeddi pa un bynnag sydd gynharaf.

19.2	Os bydd y Contractwr yn methu â chydymffurfio â Chymal 19.1 mae’r Awdurdod yn cadw’r hawl i derfynu’r Cytundeb drwy hysbysiad ysgrifenedig ar unwaith.

19.3	Yn ddarostyngedig i ddarpariaethau Cymal 9 ac er gwaethaf darpariaethau Cymal 17, gall Cynrychiolydd yr Awdurdod, ar unrhyw adeg ar ôl ymgynghori â’r Contractwr, gyhoeddi crynodebau cyhoeddus o’r Deunydd, Ymchwil ac/neu Ganlyniadau at unrhyw ddiben anfasnachol, gan gynnwys gwybodaeth am Ganlyniadau allweddol a gafwyd a’r gwersi a ddysgwyd ar ddichonoldeb y dulliau ateb a archwiliwyd a’r potensial ar gyfer defnyddio’r atebion/datrysiadau yn y dyfodol. Ni ddatgelir manylion penodol: rhai a ystyrir gan y Contractwr i fod yn erbyn budd masnachol cyfreithlon y Contractwr, rhai sy’n groes i fudd y cyhoedd, rhai a fyddai’n llesteirio gweithredu’r gyfraith neu fanylion a allai ystumio cystadleuaeth deg rhwng y Contractwr a’r contractwyr eraill yn y Gystadleuaeth. Bydd amseriad unrhyw gyhoeddiad o’r fath yn destun ymgynghoriad cyn belled ag y bo modd gyda’r Contractwr.

19.4	Bydd unrhyw gyhoeddiad sy’n deillio o waith a wneir o dan y Cytundeb hwn yn cydnabod cymorth ariannol yr Awdurdod ac yn dwyn ymwadiad penodol ar gais yr Awdurdod neu yn absenoldeb cyfarwyddyd gan yr Awdurdod dylid cynnwys hysbysiad fel a ganlyn: 

	“Mae’r adroddiad hwn yn waith a gomisiynwyd gan yr Awdurdod. Barn yr awdur(on) yw’r farn a fynegir yn y cyhoeddiad hwn ac nid yw o reidrwydd yn farn yr Awdurdod”.

20. Terfynu ar ôl i rywbeth ddigwydd

20.1	Heb ymrwymiad i unrhyw ddarpariaeth arall yn y Cytundeb, gall y naill Barti neu’r llall derfynu’r Cytundeb hwn drwy roi tri mis o rybudd ysgrifenedig i’r llall, oni bai bod yr amser sy’n weddill hyd at ddiwedd cyfnod y contract yn llai na thri mis, ac os felly yr amser hysbysu fydd yr holl amser sy’n weddill hyd at ddiwedd cyfnod y contract. Pe bai’r opsiwn i derfynu yn cael ei wneud gan yr Awdurdod, bydd yn indemnio’r Contractwr rhag ac yn erbyn pob colled wirioneddol sy’n anochel yn codi oherwydd neu o ganlyniad i’r terfynu cyn belled â bod y Contractwr yn cymryd pob cam rhesymol yn syth i leihau’r golled.

20.2	O ran Cymal 20.1 ni fydd yr Awdurdod yn talu unrhyw swm a fydd, o’i gymryd ynghyd ag unrhyw symiau a dalwyd neu sy’n ddyledus neu a ddaw yn ddyledus i’r Contractwr o dan y Cytundeb hwn, yn fwy na chyfanswm y symiau a fyddai wedi bod yn daladwy o dan y Cytundeb hwn pe bai’r Contractwr wedi cyflawni ei rwymedigaethau o dan y Cytundeb hwn.

20.3	Gall yr Awdurdod ar unrhyw adeg ac o bryd i’w gilydd drwy hysbysiad ysgrifenedig derfynu’r Cytundeb hwn heb atebolrwydd am unrhyw ddifrod, colled neu dreuliau sy’n codi o ganlyniad i derfynu o’r fath neu mewn cysylltiad ag ef os bydd newid rheolaeth (fel y'i diffinnir gan Ran 416 yn Neddf Trethi Incwm a Chorfforaeth 1988) yn y Contractwr. Caniateir i’r Awdurdod arfer ei hawliau yn unol â’r Cymal 20.3 hwn ond am 6 (chwech) mis ar ôl unrhyw newid rheolaeth o’r fath ac ni chaniateir iddo arfer hawliau o’r fath pan fo’r Awdurdod wedi cytuno ymlaen llaw yn ysgrifenedig i’r newid rheolaeth penodol a bod newid rheolaeth o’r fath yn digwydd fel y cynigiwyd. Bydd y Contractwr yn hysbysu’r Awdurdod o fewn 2 (dwy) wythnos o unrhyw newid rheolaeth yn digwydd.

20.4	Gall yr Awdurdod, ar unrhyw adeg drwy hysbysiad ysgrifenedig, derfynu’r Cytundeb hwn heb atebolrwydd am unrhyw ddifrod, colled neu dreuliau sy’n codi o ganlyniad i derfynu o’r fath neu mewn cysylltiad ag ef os digwydd unrhyw un o’r canlynol:

20.4.1	ni chafwyd, yn ddi-amod, unrhyw gymeradwyaeth neu drwyddedau sy’n ofynnol o dan y Cytundeb hwn o fewn 6 (chwe) mis o ddechrau Cyfnod y Prosiect;

20.4.2	mae’r Contractwr yn destun Digwyddiad Ansolfedd;

20.4.3	mae’r Contractwr wedi Methu o dan y Cytundeb hwn ac:

	20.4.3.1	os oes modd unioni’r Methiant a bod y Contractwr wedi methu ag unioni’r Methiant o fewn 30 (deg ar hugain) diwrnod o hysbysiad ysgrifenedig yn cael ei anfon at y Contractwr yn manylu am y Methiant ac yn gofyn am ei unioni; neu

	20.4.3.2	nid oes modd unioni neu gywiro’r Methiant; 

20.4.4	mae unrhyw ddarpariaeth yn y Cytundeb hwn ac eithrio fel y nodwyd yn flaenorol yn narparion blaenorol y Cymal 20 hwn yn rhoi’r hawl i’r Awdurdod derfynu’r Cytundeb hwn.
	 
20.5	Bydd terfynu’r Cytundeb hwn gan yr Awdurdod o dan ddarpariaethau blaenorol y Cymal 20 hwn (ar opsiwn yr Awdurdod) yn terfynu’r Cytundeb hwn ar unwaith o ddyddiad cyflwyno’r hysbysiad o’r terfyniad hwnnw neu o ddiwedd cyfnod (dim hirach na 6 (chwe) mis) a bennir yn yr hysbysiad hwnnw.

21. 	Canlyniad Terfynu

21.1	Ni fydd terfynu’r Cytundeb hwn, sut bynnag y digwydd hynny, yn:

21.1.1	rhyddhau’r Contractwr o unrhyw ddyletswydd neu rwymedigaeth cyfrinachedd sydd arno ef, ei weision, ei asiantiaid, ei gyflogeion neu gyn-weithwyr o dan y Cytundeb hwn neu o dan y gyfraith gyffredinol sy’n llywodraethu gwybodaeth gyfrinachol;

21.1.2	amharu neu’n effeithio ar unrhyw hawliau, gweithred neu rwymedi a fydd wedi digwydd cyn y terfynu neu a fydd yn digwydd wedyn i unrhyw Barti;

21.1.3	effeithio ar rwymedigaethau parhaus y partïon o dan y Cytundeb hwn.

22. Cyfarpar

22.1	Bydd y Contractwr yn cymryd pob cam ymarferol i brynu’r holl ddeunyddiau a chyfarpar am bris teg a rhesymol. Gall yr Awdurdod archwilio’r dyfynbrisiau a’r anfonebau gwreiddiol a roddwyd i’r Contractwr ar gyfer offer a brynwyd mewn cysylltiad â’r Prosiect ac adennill unrhyw gyllid a roddwyd ar gyfer y pryniant os nad yw’r Contractwr yn darparu’r ddogfennaeth hon ar gais.

22.2	Ar ddiwedd Cyfnod y Prosiect, ac ar ôl cyflwyniad terfynol Canlyniadau’r Prosiect, bydd yr holl offer a brynwyd i’w ddefnyddio ar y Prosiect gydag arian a roddwyd gan yr Awdurdod yn dod yn eiddo i’r Contractwr.

23. Gwarantiadau ac Indemniadau

23.1	Mae’r Contractwr yn gwarantu ac yn datgan:

23.1.1	bod y Contractwr yn meddu ar gapasiti ac awdurdod llawn ynghyd â’r holl drwyddedau a chydsyniadau angenrheidiol i ymrwymo i’r Cytundeb hwn ac i’w gyflawni;

23.1.2	y llofnodir y Cytundeb hwn gan gynrychiolydd awdurdodedig y Contractwr;

23.1.3	nad oes unrhyw gamau, achos llys na thrafodion yn yr arfaeth neu, hyd y gŵyr y Contractwr, yn bygwth neu’n effeithio ar y Contractwr gerbron unrhyw lys neu gorff gweinyddol neu dribiwnlys a allai effeithio ar allu’r Contractwr i fodloni a chyflawni ei rwymedigaethau o dan y Cytundeb hwn;

23.1.4	y caiff y Prosiect ei wneud gan bersonél profiadol, cymwys a hyfforddedig priodol gyda’r holl sgiliau, gofal a diwydrwydd dyladwy;

23.1.5	y bydd y Contractwr yn cyflawni ei rwymedigaethau o hyn ymlaen gyda’r holl sgiliau, gofal a diwydrwydd dyladwy sy’n cynnwys ond heb fod yn gyfyngedig i arfer da yn y diwydiant a (heb gyfyngu ar gyffredinolrwydd y crybwylledig) yn unol â’i weithdrefnau mewnol sefydledig ei hun;

23.1.6	na fydd darparu’r Prosiect a defnydd yr Awdurdod ohono yn amharu ar unrhyw Hawliau Eiddo Deallusol unrhyw drydydd parti.

24. Indemniad ac Yswiriant

24.1	Bydd y Contractwr yn indemnio’r Awdurdod, ei swyddogion, gweision ac asiantiaid yn llawn yn erbyn unrhyw atebolrwydd, colled, hawliad neu achos o gwbl sy’n codi o dan unrhyw statud neu o fewn cyfraith gyffredin mewn perthynas ag:

24.1.1	unrhyw ddifrod i eiddo, eiddo gwirioneddol neu bersonol, gan gynnwys unrhyw achos o dorri hawliau Eiddo Deallusol trydydd parti boed yn batentau, hawlfraint, dyluniadau cofrestredig neu fel arall; 

24.1.2	unrhyw anaf i bersonau, gan gynnwys anaf sy’n arwain at farwolaeth; ac

24.1.3	sy’n deillio o’r Prosiect neu yn ystod y prosiect neu mewn cysylltiad ag ef ac eithrio i’r graddau y bydd unrhyw ddifrod neu anaf o’r fath yn deillio o unrhyw weithred neu esgeulustod gan yr Awdurdod.

24.2	Bydd y Contractwr yn hysbysu’r Awdurdod yn syth os gwneir unrhyw hawliad neu alw neu os dygir camau yn erbyn y Contractwr am dorri Eiddo Deallusol neu dorri honedig a allai effeithio ar y Prosiect.

24.3	Bydd y Contractwr yn codi ac yn cadw polisi neu bolisïau yswiriant gyda chwmni yswiriant ag enw da sy’n darparu lefel ddigonol o yswiriant mewn perthynas â’r holl risgiau y gall y Contractwr eu hysgwyddo, sy’n deillio o’r Contractwr yn cyflawni’r Cytundeb. 

24.4 	Bydd gan y Contractwr yswiriant atebolrwydd cyflogwr mewn perthynas â staff yn unol ag unrhyw ofyniad cyfreithiol fydd mewn grym yn ystod y cyfnod.

24.5	Bydd y Contractwr yn rhoi copïau o’r holl bolisïau yswiriant y cyfeirir atynt yn y Cymal hwn i Gynrychiolydd yr Awdurdod ar gais neu’n cyflwyno tystiolaeth arall sy’n cadarnhau bodolaeth a graddau sicrwydd yr yswiriant a roddir gan y polisïau hynny, ynghyd â derbynebau neu dystiolaeth arall o dalu’r premiymau diweddaraf sy’n ddyledus o dan y polisïau hynny.

24.6 	Ni fydd telerau unrhyw yswiriant na swm y sicrwydd yswiriant yn rhyddhau’r Contractwr o unrhyw rwymedigaethau o dan y Cytundeb. Cyfrifoldeb y Contractwr fydd pennu faint o yswiriant a fydd yn ddigonol i alluogi’r Contractwr i fodloni unrhyw atebolrwydd y cyfeirir ato yng Nghymal 24.3.

24.7	Ac eithrio fel y nodir yn benodol mewn mannau eraill yn y Cytundeb hwn, ni fydd y naill barti na’r llall yn atebol i’r llall am golled neu ddifrod canlyniadol.

25. Trosglwyddadwyedd

25.1	Ni fydd y Contractwr yn is-gontractio, yn trosglwyddo nac yn aseinio'r Cyfan neu unrhyw ran o’r Cytundeb hwn heb ganiatâd ysgrifenedig yr Awdurdod ymlaen llaw a gallai’r caniatâd hwnnw fod yn ddarostyngedig i’r cyfryw Delerau ac Amodau ag y gwêl yr Awdurdod yn dda i’w gosod.

25.2	Bydd y Contractwr yn gyfrifol am weithredoedd ac anweithredoedd ei is-gontractwyr fel pe baent yn rhai ef ei hun.

26. Toradwyedd

26.1	Os bernir bod unrhyw ddarpariaeth yn y Cytundeb hwn yn annilys, yn anghyfreithlon neu’n anorfodadwy am unrhyw reswm gan unrhyw lys o awdurdodaeth gymwys, bydd darpariaeth o’r fath yn cael ei thorri a bydd gweddill y darpariaethau o hynny ymlaen yn parhau mewn grym a’u heffaith yn llawn fel pe bai’r Cytundeb hwn wedi’i weithredu gyda’r darpariaethau annilys wedi’u dileu.

26.2	Os honnir annilysrwydd sydd mor sylfaenol nes ei fod yn atal cyflawni diben y Cytundeb hwn, bydd y Partïon yn mynd ati’n ddidwyll ar unwaith i ddechrau trafodaethau i unioni annilysrwydd o’r fath.

27. Hawlildio

	Ni fydd ildio unrhyw hawl neu rwymedi gan yr Awdurdod mewn perthynas ag unrhyw achos o dorri unrhyw delerau neu amod neu ofyniad y Cytundeb hwn yn atal gorfodaeth ddilynol arnynt ac ni ystyrir ei fod yn ildio unrhyw hawl neu rwymedi mewn perthynas ag unrhyw doriad dilynol.
	
28. Rhoddion neu Daliadau Llwgr

28.1	Bydd y Contractwr bob amser yn cydymffurfio â’i holl rwymedigaethau o dan Ddeddf Llwgrwobrwyo 2010.

28.2	Bydd unrhyw achos o dorri’r Cymal hwn, gan y Contractwr neu gan unrhyw un sy’n gweithredu ar ei ran neu a gyflogir ganddo, boed ei fod yn gwybod am y peth ai peidio, neu gyflawni unrhyw drosedd gan y Contractwr neu gan unrhyw un sy’n gweithredu drosto neu a gyflogir ganddo mewn perthynas â’r Cytundeb hwn neu unrhyw gontract arall, yn rhoi’r hawl i’r Awdurdod derfynu’r Cytundeb ac adennill oddi wrth y Contractwr swm unrhyw golled sy’n deillio o derfynu o’r fath ac/neu adennill oddi wrth y Contractwr swm neu werth y cyfryw rodd, tâl neu gomisiwn.

29. Datrys Anghydfod

29.1	Bydd unrhyw anghydfod rhwng y partïon sy’n deillio o’r Cytundeb hwn neu mewn cysylltiad ag ef (ac eithrio mewn perthynas â thalu unrhyw arian) yn y lle cyntaf yn cael ei gyfeirio at Reolwr Prosiect y Contractwr (fel y’i diffinnir yn Rhan 3) a Rheolwr Contract yr Awdurdod (fel y’i diffinnir yn Rhan 3) i’w ddatrys. Mae’r partïon yn cytuno i gydweithio’n ddidwyll i ddatrys unrhyw anghydfod o’r fath.

29.2	Os nad yw’r anghydfod wedi’i ddatrys o fewn 14 diwrnod i gyfarfod Rheolwr Prosiect y Contractwr a Rheolwr Contract yr Awdurdod, cytuna’r partïon i uwchgyfeirio’r anghydfod i Gyfarwyddwr y Contractwr  a Swyddog priodol yr Awdurdod neu unrhyw berson arall y gwêl yr Awdurdod yn dda ac a fydd yn gyfrifol am ddatrys anghydfod o’r fath ar ran yr Awdurdod. Bydd Cyfarwyddwr y Contractwr  a Swyddog yr Awdurdod yn cyfarfod o fewn 7 diwrnod i gael eu cyfeirio at unrhyw anghydfod a byddant yn cydweithio’n ddidwyll i ddatrys yr anghydfod. 

29.3	Os nad yw’r anghydfod wedi’i ddatrys o fewn 14 diwrnod ar ôl y cyfarfod hwn, gall y naill barti neu’r llall gyfeirio’r anghydfod at gyfryngu. Bydd y partïon yn cytuno ar y Cyfryngwr o fewn 14 diwrnod. Rhennir y ffi ar gyfer y Cyfryngwr penodedig yn gyfartal rhwng y partïon.

29.4 	Ni fydd unrhyw beth yng Nghymalau 29.1, 29.2 neu 29.3 yn atal y naill barti neu’r llall rhag dechrau dwyn achos. 

29.5	Os na ellir datrys y mater drwy gyfryngu, bydd y Partïon, ar gais y naill neu’r llall, yn ceisio’n ddidwyll i ddatrys yr anghydfod drwy weithdrefn Dull Amgen o Ddatrys Anghydfod (“ADR”) y cytunwyd arno ymlaen llaw rhwng y Partïon.

29.6	Yn unol â Chymal 29.5 uchod, gellir cyfeirio’r anghydfod at gymrodeddwr y mae’r Partïon yn cytuno arno neu os na cheir cytundeb o fewn 14 diwrnod penodir un gan Lywydd cyfredol Sefydliad Siartredig y Cyflafareddwyr yn unol â Deddf Cymrodeddu 1996.  Cynhelir y cyflafareddu yn Llundain a’i gynnal yn unol â Deddf Cymrodeddu 1996 a’r cyfryw reolau cyflafareddu ag y gall y Partïon gytuno arnynt neu, pe na bai cytundeb, yn unol â Rheolau Llys Cyflafareddu Rhyngwladol Llundain yr ystyrir bod ei Reolau wedi’u hymgorffori drwy’r cyfeiriad atynt yn y cymal hwn.

29.7	Bydd penderfyniad y Cyflafareddwr yn derfynol ac yn rhwymo’r Partïon, er na fydd unrhyw beth yn y Cytundeb hwn yn atal y naill Barti na’r llall rhag ceisio rhwymedïau statudol o dan Ddeddf Cymrodeddu 1996.

30. Hysbysiadau

Bydd yr holl hysbysiadau o hyn ymlaen i’w rhoi yn ysgrifenedig a gellir eu cyflwyno naill ai’n bersonol neu drwy bost cofrestredig i gyfeiriad y Parti perthnasol fel y nodir yn Rhan 5, neu i gyfeiriad arall fel yr hysbysir yn ysgrifenedig o bryd i’w gilydd i’r Parti arall. Yn achos gwasanaeth post ystyrir bod hysbysiad wedi cael ei roi 3 diwrnod gwaith ar ôl y diwrnod y cafodd yr hysbysiad ei bostio.

31. Perthynas

	Ni ddylid dehongli unrhyw beth yn y Cytundeb hwn i wneud unrhyw Barti yn gyflogai, asiant, partner neu gynrychiolydd cyfreithiol i’r Parti arall at unrhyw ddiben o gwbl. Ni roddir unrhyw hawl nac awdurdod i unrhyw Barti gymryd neu greu unrhyw rwymedigaeth neu gyfrifoldeb, wedi’i fynegi neu ei awgrymu, ar ran neu yn enw’r Parti arall. Wrth gyflawni rhwymedigaethau yn unol â’r Cytundeb hwn bydd y Contractwr yn gweithredu fel contractwr annibynnol hyd braich oddi wrth yr Awdurdod.


32. Deddf Rhyddid Gwybodaeth 2000

32.1	Mae’r Contractwr yn cydnabod ac yn cytuno bod yr Awdurdod yn ddarostyngedig i ofynion y Ddeddf Rhyddid Gwybodaeth a Rheoliadau Gwybodaeth Amgylcheddol 2004. Bydd y Contractwr yn darparu’r holl gymorth angenrheidiol i’r Awdurdod ac yn cydweithredu’n llawn ag ef i alluogi’r Awdurdod i gydymffurfio â’i rwymedigaethau o dan y ddeddfwriaeth honno. 

32.2 	Bydd y Contractwr yn sicrhau ac yn sicrhau y bydd ei is-gontractwyr yn:

32.2.1	trosglwyddo unrhyw gais am Wybodaeth gan unrhyw drydydd parti i’r Awdurdod cyn gynted ag y bo’n ymarferol ar ôl ei dderbyn a beth bynnag o fewn pum diwrnod gwaith ar ôl derbyn cais am Wybodaeth;

32.2.2	rhoi copi i’r Awdurdod o’r holl Wybodaeth sydd yn ei feddiant neu bŵer ar y ffurf y mae’r Awdurdod yn gofyn amdano o fewn pum niwrnod gwaith (neu unrhyw gyfnod arall y caiff yr Awdurdod ei bennu) o’r Awdurdod yn gofyn am y Wybodaeth honno;

32.2.3	darparu’r holl gymorth angenrheidiol yn ôl cais rhesymol gan yr Awdurdod er mwyn galluogi’r Awdurdod i ymateb i gais am Wybodaeth o fewn yr amser ar gyfer cydymffurfio fel y nodir yn Rhan 10 y Ddeddf Rhyddid Gwybodaeth neu reoliad 5 yn Rheoliadau Gwybodaeth Amgylcheddol 2004; a

32.2.4	peidio â gwrthwynebu datgelu’r Cytundeb hwn neu wybodaeth sy’n ymwneud â’r Cytundeb hwn os yw’r Awdurdod yn ôl ei ddisgresiwn llwyr yn penderfynu bod angen gwneud hynny er mwyn cydymffurfio â’i rwymedigaethau, ond bydd yr Awdurdod yn rhoi sylw dyledus i bryderon y Contractwr ac felly gall olygu rhai rhannau o’r Cytundeb fel y barna’r Awdurdod yn angenrheidiol.

32.3 	Bydd yr Awdurdod yn gyfrifol am benderfynu yn ôl ei ddisgresiwn llwyr a oes unrhyw Wybodaeth fasnachol sensitif ac/neu unrhyw Wybodaeth arall: 

32.3.1	wedi’i heithrio rhag cael ei datgelu yn unol â darpariaethau’r Ddeddf Rhyddid Gwybodaeth neu Reoliadau Gwybodaeth Amgylcheddol 2004;

32.3.2	i’w datgelu mewn ymateb i gais am Wybodaeth, ac ni fydd y Contractwr ar unrhyw adeg yn ymateb yn uniongyrchol i gais am Wybodaeth oni bai ei fod wedi’i awdurdodi’n benodol i wneud hynny gan yr Awdurdod. 

32.4 	Er darpariaethau Cymal 8, mae’r Contractwr yn cydnabod y gallai fod yn ofynnol i’r Awdurdod o dan y Ddeddf Rhyddid Gwybodaeth, neu Reoliadau Gwybodaeth Amgylcheddol 2004 i ddatgelu Gwybodaeth gyfrinachol:

31.4.1	heb ymgynghori â’r Contractwr, neu

31.4.2	ar ôl ymgynghori â’r Contractwr ac ar ôl ystyried ei farn.

32.5 	Rhaid i’r Contractwr sicrhau bod yr holl wybodaeth a gynhyrchir yn ystod y Cytundeb neu sy’n ymwneud â’r Cytundeb yn cael ei chadw i’w datgelu am gyfnod rhesymol o amser a bydd yn caniatáu i’r Awdurdod archwilio unrhyw gofnodion y gofynnir amdanynt o bryd i’w gilydd. 

33. Gwahaniaethu Anghyfreithlon a Hawliau Dynol

33.1 	Bydd y Contractwr yn cydymffurfio â’i holl rwymedigaethau o dan Ddeddf Cydraddoldeb 2000 a Deddf Hawliau Dynol 1998.

33.2 	Bydd y Contractwr yn hysbysu’r Awdurdod ar unwaith am unrhyw ymchwiliad neu achos yn erbyn y Contractwr o dan y Ddeddf Cydraddoldeb.

33.3 	Bydd y Contractwr yn indemnio’r Awdurdod yn erbyn yr holl gostau, hawliadau, taliadau, gofynion, rhwymedigaethau, difrod, colledion a threuliau a delir neu a ddioddefir gan yr Awdurdod sy’n deillio o unrhyw ymchwiliad neu mewn cysylltiad ag unrhyw ymchwiliad a gynhelir neu unrhyw achos a ddygir o dan y Ddeddf Cydraddoldeb yn uniongyrchol neu’n anuniongyrchol oherwydd unrhyw weithred neu anweithred gan y Contractwr, ei asiantiaid, ei gyflogeion neu ei is-gontractwyr.

33.4	Bydd y Contractwr (a bydd yn defnyddio pob ymdrech resymol i sicrhau y bydd ei staff) bob amser yn cydymffurfio â darpariaethau’r Ddeddf Hawliau Dynol wrth gyflawni’r Cytundeb hwn.

33.5	Bydd y Contractwr yn ymgymryd â gweithredoedd fel y mae’r Awdurdod yn gofyn amdanynt, neu’n ymatal rhag ymgymryd â hwy, er mwyn galluogi’r Awdurdod i gydymffurfio â’i rwymedigaethau o dan y Ddeddf Hawliau Dynol.

33.6	Mae’r Contractwr yn cytuno i indemnio a pharhau i indemnio’r Awdurdod yn erbyn pob colled, cost, achos neu ddifrod pa beth bynnag o gwbl sy’n deillio o unrhyw dorri gan y Contractwr ar ei rwymedigaethau o dan Gymal 33 neu mewn cysylltiad â thor o’r fath.

34. Deddf Contractau (Hawliau Trydydd Partïon) 1999 

Ni fydd gan berson nad yw’n Barti i’r Cytundeb hwn hawl i orfodi unrhyw delerau ohono sy’n rhoi budd iddo’i hun.

35. Y Cytundeb cyfan

Y Cytundeb hwn yw’r cytundeb cyfan rhwng y partïon sy’n ymwneud â’r pwnc. Mae pob parti yn cydnabod nad yw wedi ymrwymo i’r Cytundeb hwn ar sail unrhyw warant, cynrychiolaeth, datganiad, cytundeb neu ymgymeriad ac eithrio’r rhai a nodir yn benodol yn y Cytundeb hwn. Mae pob parti yn hawlildio unrhyw honiad am dorri’r Cytundeb hwn, neu unrhyw hawl i ddiddymu’r Cytundeb hwn mewn perthynas ag unrhyw gynrychiolaeth nad yw’n ddarpariaeth benodol yn y Cytundeb hwn. Fodd bynnag, nid yw’r cymal hwn yn eithrio unrhyw atebolrwydd y gallai fod gan un parti i’r llall (neu unrhyw hawl y gallai fod gan y naill barti neu’r llall i ddiddymu’r Cytundeb hwn) mewn perthynas ag unrhyw gamliwio twyllodrus neu gelu twyllodrus cyn gweithredu’r Cytundeb hwn.

36. Y Gyfraith

Ystyrir y Cytundeb hwn yn Gontract a wneir yng Nghymru a Lloegr a chaiff ei ddehongli yn unol â Chyfraith Cymru a Lloegr. Bydd gan Lysoedd Cymru a Lloegr awdurdodaeth unigryw i ddelio ag unrhyw anghydfod sydd wedi codi neu a allai godi o’r Cytundeb hwn neu mewn cysylltiad ag ef. 

ATODLEN A
FFURFLEN AMRYWIAD I GONTRACT
	
Teitl y Prosiect :	…“RHOWCH DEITL Y PROSIECT”.

Rhif Cais y prosiect: ……………………………………………………………………….

Contract rhwng                                 (“Yr Awdurdod”) a
                                                                    [                                 ]	 (“y Contractwr”) 
dyddiedig                                                 (“y Contract”)

Rhif yr Amrywiad:		_____________________________

Dyddiad:			_____________________________

1.	Mae’r Contract wedi’i newid fel a ganlyn:

2.	Bydd gan eiriau ac ymadroddion yn yr Amrywiad hwn yr ystyron a roddir iddynt yn y Contract.

3.	Bydd y Contract, gan gynnwys unrhyw Amrywiadau blaenorol, yn parhau i fod yn effeithiol a heb ei newid ac eithrio fel y’i diwygiwyd gan yr Amrywiad hwn.

LLOFNODWYD:


Ar ran:	Yr Awdurdod	

	

Gan:
	

…………………………………………………………………………….

	

Enw llawn:
	

…………………………………………………………………………….

	

Swydd:
	

 …………………………………………………………………………….

	

Dyddiad:
	

…………………………………………………………………………….


				

Ar ran:	Y Contractwr


	

Gan:
	

…………………………………………………………………………….

	

Enw Llawn:
	

…………………………………………………………………………….

	

Swydd:
	

…………………………………………………………………………….

	

Dyddiad:
	

…………………………………………………………………………….



ATODLEN B
PROSESU DATA




1.PROSESU GAN Y CONTRACTWR

1.1 CWMPAS
1.2 NATUR
1.3 DIBEN Y PROSESU
1.4 HYD Y PROSESU

2.MATHAU O DDATA PERSONOL

3.CATEGORÏAU TESTUN DATA









































RHAN 3

PROSIECT

[Defnyddiwch y Rhan hon i ddisgrifio’r Ymchwil, ei amcanion a manyleb y Prosiect etc. gan roi digon o fanylion.

Nodwch fod yn rhaid i’r Rhan hon gynnwys manylion y termau diffiniedig canlynol:
Dyddiad Dechrau
Dyddiad Cwblhau
Rheolwr Contract yr Awdurdod
Rheolwr Prosiect y Contractwr]



RHAN 4

TREFNIADAU ARIANNOL
	


	AMSERLEN DALU

Bwriedir i’r symiau a nodir gael eu talu gan yr Awdurdod i’r Contractwr o fewn xxx (cynghorol) 30 diwrnod i’r dyddiadau a restrir.

	Dyddiad Carreg Filltir Gwall! Dalennod heb ei diffinio.
	Disgrifiad Carreg Filltir
	Taliad Carreg Filltir (100%)
	Swm y Tâl Cadw (£) (****% )

	Dyddiadau talu misol i'w hychwanegu
	
	
	

	
	
	
	

	
	
	
	

	
	
	 £
	 £

	
	
	 £
	 £

	
	
	 £
	 £

	Is-gyfanswm Blwyddyn Ariannol 20XX/XX 
	
	 £
	 £

	
	
	 £
	 £

	
	
	 £
	 £

	
	
	 £
	 £

	
	
	 £
	 £

	Is-gyfanswm Blwyddyn Ariannol 20XX/XX
	
	 £
	 £

	
	
	 £
	 £

	
	
	 £
	 £

	Is-gyfanswm Blwyddyn Ariannol 20XX/XX
	
	 £
	 £

	CYFANSWM
	 £ 









RHAN 5

STAFF ALLWEDDOL





[ENW A CHYFEIRIAD POST LLAWN]

[Cynrychiolydd y Contractwr]


[ENW A CHYFEIRIAD]



[ENW A CHYFEIRIAD]



[ENW A CHYFEIRIAD]










[ENW A CHYFEIRIAD POST LLAWN]

[Cynrychiolydd yr Awdurdod]






















RHAN 6

DOGFENNAU

MATH O DDOGFEN: CYFEIRIADAU I’W DYFYNNU 

DOGFENNAU 

· Gwahoddiad i Dendro (CLLPS1_001)
· Brîff yr Her (CLLPS1_002)
· Ffurflen Gais (CLLPS1_003)
· Canllawiau (CLLPS1_004)






	
	
	

	
	
	
	
	

	
	
	
	
	

	
	
	
	
	

	
	
	
	
	

	
	Mae dogfennau nad ydynt wedi’u cynnwys uchod wedi’u heithrio’n fwriadol o’r Cytundeb hwn.

